
Тадбиркорлар қилган харажатлардан юқори бўлган маълум баҳода 

маҳсулотларини сотиш ёки хизматлар кўрсатиш орқали фойда кўрадилар. 

Фойда харажат, ишлаб чиқариш ҳажми ва баҳо орасидаги муносабатдан 

юзага келади (1-чизма). 

 

1-Чизма. Фойдага таъсир этувчи омиллар 

Сотиш ҳажми маҳсулот бирлигининг баҳосига таъсир қилади. Агар 

ҳажм кўпайса, ўзгармас харажатлар кўпроқ маҳсулотга тақсимланади, 

шунинг учун бир бирлик маҳсулотга тўғри келадиган умумий ҳаражат ва 

ўз навбатида баҳо пасаяди. Корхона менежерлари учун баҳолаш 

қарорларини қабул қилиш жуда муҳим, чунки бу сотиш ҳажмига шу 

орқали олинадиган фойдага сезиларли таъсир кўрсатади.  

2-чизмадан кўриб турибмизки, баҳо талабнинг кўпайишига ёки 

аксинча тушиб кетишига олиб келади. Бу тескари, яъни қарама-қарши 

боғлиқлик, баҳоларнинг тушиши талабнинг ошишига олиб келади ва 

аксинча.  

Чизиқнинг эгилувчан эканлиги баҳолаш қарорларини қабул қилишда 

муҳим омил бўлиб ҳисобланади ва қуйидаги формула билан ифодаланади: 

2-чизма. Талаб ва таклиф эгри чизиғи
1
 

                                     Талаб миқдорини ўзгариши % 

Талаб эластиклиги =     ——————————————— 

                                          Баҳонинг ўзгариши % 

Амалиётда кўпгина корхоналар талаб ва унинг эластиклигини 

ҳисобга олмай туриб унинг савдо баҳосини белгилайдилар. Бунинг сабаби 

катта эҳтимолликлар ичида муайян аниқликдаги талабни аниқлаш 

қийинлигидир. Баъзан, корхоналарда эластиклик тўғрисида айрим 

тушунчалар мавжуд бўлади ва улар шунга асосланган ҳолда маҳсулотларга 

баҳо қўйишади. Маҳсулот ва бозор турига кўра баҳо белгилашнинг бир 

қанча усуллари мавжуд. 

Маҳсулот баҳосини белгилашда яна бир муҳим кўрсаткич бу - 

маҳсулотнинг ҳаёт даври. Маҳсулот ва хизматлар инсон каби ўз ҳаёт 

даврига эга. Қуйидаги графикда уларнинг ҳаёт цикли келтириб ўтилган. 

Маҳсулотнинг ҳаёт цикли тўрт босқичдан иборат ва уларнинг ҳар 

бирининг мақсади ҳамда вазифалари мавжуд. 

Баҳо - бу маҳсулотнинг ҳаёт цикли давомида энг асосий ўзгарувчи 

ҳисобланади. Бозорнинг таркиби, талаб, турли баҳолаш стратегиялари 

маҳсулотнинг қайси босқичда эканлигига қараб белгиланади. 

Ҳозирги рақобатли иқтисодиёт шароитида маҳсулотларнинг ҳаёт 

даври тобора қисқараётганига қарамай, ҳаёт даври ва ҳар бир босқичнинг 

узунлиги маҳсулотлар  турига боғлиқ.  

Корхоналар ўз маҳсулотларини баҳолашда фойдани 

максималлаштириш моделидан ҳам фойдаланишлари мумкин. Бундай 

математик модел энг оптимал баҳони топишга имкон беради. Бу модел 

маржинал харажатлар “маржинал даромадга тенг бўлганда, фойда 

максимумга эришади” деган иқтисодий назарияга асосланган. 

Келинг ушбу модел қандай ишлашини оддий бир мисолда кўриб 

чиқамиз. Kомпаниянинг “Z” турли маҳсулотига максимал талаб 100,0 тани 

ташкил қилади. Баҳо 1ш.б.га ошса, талаб 40 донага камаяди. 

Kомпаниянинг маълумотига кўра, сотиш ҳажми 42,0 донага етса, максимал 

фойдага эришади. 

                                                 
1
 Ж.Авис, Л.Бурке, К.Вилкс “Mаnagement accounting – decision management” 2008 йил 

Таклиф чизиғи Талаб эгри чизиғи 

Максимал фойдага корхона қандай баҳода эришади? Масала 

ечимини топишда қуйидаги формуладан фойдаланамиз: 

Талаб тенгламаси:   Р= а – bх 

                Бу ерда: P = баҳо 

                                 х=талаб миқдори 

                                 а,b= ўзгарувчилар 

Энг юқори талабга маҳсулот текин бўлганда, яъни Р = 0 да 

эришилади: 

  Р= 0 бўлса,    х = 100000 0 = а – 100000b (I) 

 Р = 1 бўлса,    х = 99960  1 = а – 99960b (II) 

Бундан,             1 = 40b                    b = 0.025                  а = 2500 га тенг 

“Z” маҳсулотга бўлган талаб тенгламаси қуйидагича бўлади:  P = 

2500 – 0.025х 

Х = 42000 бўлса,                   P = 2500 – (0.025*42000) = 1450 

Кўриниб турибдики  фойдани максималлаштирувчи баҳо 1450 га 

тенгдир. 

